
ଇୟା ୱେନ୍ କା ଜିସୁ 
ନିସ୍ତାର୍  ପଣ୍ତୟ୍ ତି ସଅ 
ଦିନ୍  ଆଗ୍ ଡ଼ି ବେତନିୟାଦୁ 
ସର୍ହାନ୍ ; ଏମେ ଲାଜାର୍ ତିଙ୍ଗ୍  
ୱାନ୍  ସାତିମାଣ୍ କୁ ନିକ୍ ତା ମାର୍ହାନ୍ , 
ଆବେନୁ ୱାନି ଇଲୁ ମାର୍ହାତ୍  । 
ନାସ୍ତିୱାଲେ ମରିୟମ୍  ଅଦାକାୟା 
ନାଣ୍ତ ନେଗି ଦାରାଦି ବାସ୍ ନା 
ମାରାତାନ୍  ତିଆର୍  ଆତି ନିୟୁ ଅସି 
ଜିସୁଦି ପାଦାମ୍ ତୁ ଆକା ୱାକ୍ ସି ନିଜେଦି 
କୁକୁଟିଦାନ୍ ୱାନି ପାଦାମ୍ କୁ ତେଲ୍ ତାସିତାତ୍ , 
ମାରି ନିୟୁଦି ବାସ୍ ନାଦାନ୍  ଇଲୁ ଗାମ୍ ରିସ୍ ତାତ୍  । 



ଆବେଟ୍  ବାରଲୋକ୍  ସିସୁରି ଲୋଇରାନ୍  ଇସ୍କାରିୟୋତିୟ ଜିହୁଦା ଦର୍ ତି 
ଅରେନ୍  ସିସୁ ଜିସୁଙ୍ଗୁଁ ଆସ୍ ପିସ୍ ତେଙ୍ଗ୍  ଇଜି ପେରି ଜାଜକରି ଲାକ୍ ତୁ ସର୍ ଆନ୍  । 
ଆୟା ପେରି ଜାଜକର୍  ଇସ୍କାରିୟତିୟ ଜିହୁଦାଦି 
ମାଟା ୱେନ୍ ଜି ୱେଡ଼ିକା ଆତାର୍  ମାରି ଆୟା 
ପାଣିକିନି ଉଣ୍ତିଙ୍ଗ୍  ୱାନିଙ୍ଗ୍  ଏସ 
ଡାବୁଙ୍ଗୁଁ ସିଦେଙ୍ଗ୍  ପାର୍ ମାଣ୍ କିତାର୍  । 
ଆୟାୱାଲେରାନ୍  ଜିହୁଦା ଜିସୁଙ୍ଗୁଁ 
ପେରିଜାଜକରି କିୟୁଦୁ 
ଆସ୍ ପିସ୍ ନି ଉଣ୍ତିଙଗ୍୍  
ସାରି ପ ଇଦେଙ୍ଗ୍  
ଆସ୍ ତାନ୍  ।



ଜିସୁ ୱେର୍ ତି ଇସାବ୍ ତାନ୍  ସିସୁର୍  ନିସ୍ତାର୍  
ପଣ୍ତୟ୍ ତି ବଜି ତିଆର୍  କିତାର୍  । ୱାର୍  ଉଣି 
ବେଡ଼ାଦୁ ଜିସୁ ଉନ୍ ଡ୍ରି ରୁଟି ତାତାନ୍ ନୋ ମାପୁରୁଙ୍ଗୁଁ 
ଦନ୍ୟବାଦ୍  ସିତାନ୍  ମାରି ଆକା ରୁକୁସି ସିସୁରିଙ୍ଗ୍  
ସିଜି ଇର୍ହାନ୍ , ଅସି ତିନ୍ ଣ୍ତ୍ରୁ; “ଇକା ନା ମେନ୍ଧଲ୍  ।”
ତାନେୱେନ୍ କା ୱାନ୍  ଉଣି ଡୁବାଇ ଅତାନ୍ ନୋ 
ମାପୁରୁଙ୍ଗୁଁ ଦନ୍ୟବାଦ୍  ସିତାନ୍  ମାରି ଆକା ସିସୁରିଙ୍ଗ୍  
ସିଜି ଇର୍ହାନ୍ , ମିର୍  ୱିଜିଦେର୍  ଇବେଟ୍ ତାନ୍  ଉଣ୍ତୁ । 
ୱାନ୍  ଇର୍ହାନ୍ ; ଇକା ନା ନେତେର୍  । 
ଲୋକା ପାପ୍  କେମା 
ଉଣ୍ତିଙ୍ଗ୍  ନାନ୍ ନା 
ଆମା ନେତେର୍  ୱାକ୍ ସ 
ସିଦେଙ୍ଗ୍  ସଲ୍ ସିନା, 
ଆମାକା ମାପୁରୁଦି ପୁନି 
ନିୟମ୍ ତିଙ୍ଗ୍  ସିଲ୍ ଡାକ୍ ନାତ୍  । 



“ସିମୋନ, ସିମୋନ, ସୁଡ଼ୁଆ, ପାଣିକିନିକାନ୍  ଗଦ୍ ମୁଦାନ୍  ସପାଦିଙ୍ଗ୍  ୱେର୍ ଏ 
କିଦେଙ୍ଗ୍  ଇଜି ସୋଲିଦୁ ଜଲ୍ ପ୍ ନି ୱାଜା ନେଗି ଲୋକାମାଣ୍ କୁ ତାଗ୍ ଇ 
ଲୋକାଙ୍ଗ୍  ୱେର୍ ଏ କିନି ଉଣ୍ତିଙ୍ଗ୍  ସୟତାନ୍ ମିଙ୍ଗିଁ ପରିକା କିଦେଙ୍ଗ୍  
ସାରିପୋଇତା ମାନାତ୍ ; ମାତର୍  ମି ବିସ୍ ବାସ୍  ଏଣ୍ତେସ୍  ମାର୍ ଗେଏତ୍ , 
ଇୟାଉଣ୍ତିଙ୍ଗ୍  ନାନ୍ ମି ଉଣ୍ତିଙ୍ଗ୍  ପାର୍ ତନା କିତାମାନା; ମାରି, ନିନ୍  ଡ଼େସି ୱାତି 
ୱେନ୍ କା ନିଜେଦି ତଡ଼ାନ୍ କାଙ୍ଗ୍  ସାକ୍ତି କିଦୁ ।”



ମାତର୍  ପିତର୍  ଜିସୁଙ୍ଗୁଁ ୱେର୍ ତାନ୍ , “ଏ ପ୍ରବୁ, ନାନ୍ ନି ୱାଲେ ଜଇଲ୍ ତୁ 
ସଣ୍ଡ୍ରେଙ୍ଗ୍  ମାରି ସାନିଦଣ୍ତ୍  ପ ଇଦେଙ୍ଗ୍  ବା ତିଆର୍  ଆତାମାନା ।”
ମାତର୍  ଜିସୁ ୱେର୍ ତାନ୍ , “ଏ ପିତର୍ , ନାନ୍ ନିଙ୍ଗିଁ ଇଜିନା, ନେର୍  ନାଡ଼ା କରୁ 
କେଡ଼ିଇ ଆଗ୍ ଡ଼ିନେ ନିନ୍  ନାଙ୍ଗିଁ ମୁଜା ନେସେଏ ଇଜି ଇନି ।”



ତାନେୱେନ୍ କା ଜିସୁ ନିଜେଦି ସିସୁରି 
ୱାଲେ ଗେତ୍ ସିମାନି ଇନି ଉନ୍ ଡ୍ରି 
ଡଡିଦୁ ସର୍ହାର୍ ନୋ ୱାରିଙ୍ଗ୍  
ଇର୍ହାନ୍ , “ନାନ୍ ଆବେନୁ 
ସନାନୋ ପାର୍ ତନା କିଜିମାନି 
ସାନ୍ଦି ମିର୍  ଇବେନୁ ବାସ୍ ସୋ 
ମାନ୍ ଡ୍ରୁ ।” ମାରି, ଜିସୁ ଇର୍ ଆନ୍ , 
“ଅବ୍ବା, ବୁବା,” ୱିଜୁ ନିଂଇ ଉସାସ୍ , 
ଇୟା ଦୁଃକ୍  ନାବାଣ୍ କୁ ଆକ କିଆ; 
“ନା ବଦା ସିଲେ, ମାତର୍  ନି ବଦା ।”



ମାରି, ଜିହୁଦା ସନ୍ୟରିଦଲ୍  ମାରି ପେରି ଜାଜକର୍  ମାରି ପାରୁସିରିମାଣୁକୁ ମନ୍ଦିର୍  
କାପ୍ କିନିୱାରିଙ୍ଗ୍  ଅସି ଦିୱା, ମସାଲ୍  ମାରି ସାଜୁମାଜୁ ଆସ୍ ସି ଆବେନୁ ୱାତାର୍  
। ମାରି, ୱାରି ଲୋଇ ଅରେନ୍  ୱିଜେରିଙ୍ଗ୍ ପେରି ଜାଜକ୍ ତିମାନୁ 
ପାଣିକିନି ଗତିମୁରୁଲିଦି ଉଣେରି ଗିତଣି କୟାତା 
ପୋକ୍ ତାନ୍  । ମାତର୍  ଜିସୁ ଇର୍ ଆନ୍ , 
“ନିସନେ ଆନାତ୍ ଲେ; ମାରି, ୱାନ୍  ୱାନି 
ଗିତଣି ମୁଟ୍ ସି ୱାନିଙ୍ଗ୍  
ନେଗେଣ୍ତ୍  କିତାନ୍  ।”



ୱେନ୍ କା ୱାର୍  ଜିସୁଙ୍ଗୁଁ ଆସ୍ ସି ଅସି ୱିଜେରିଙ୍ଗ୍ ପେରି ଜାଜକରି ଇଲ୍ ତୁ 
ତାତାର୍ ; ମାତର୍  ପିତର୍  ଆକ ତେବାଜି ୱେନ୍ କା ୱେନ୍ କା ସର୍ ଆନ୍  । ମାରି, ୱାର୍  
ଦୁଆର୍ ତି ନାଡ଼୍ ମି ସିସୁ କାସିସ୍ କିଜି ଉଣ୍ତ୍ରେମାନୁ ବାସ୍ ତାର୍ , ପିତର୍  
ୱାରିମାନୁ ବାସ୍ ତା ମାର୍ ଆନ୍  । 



ୱିଜେରିଙ୍ଗ୍  ପେରିଜାଜକଦି 
ସାକର୍ କା ଲୋଇରାନ୍  ଅରେନ୍ , 
ଅର୍ତାତ୍  ପିତର୍  ଆମାୱାନି 
ଗିତଣି କୟ୍ ତାପୋକ୍ ତା 
ମାର୍ହାନ୍ , ଆୟା ସାକର୍ ତି 
ନିଜେଲୋକ୍  ଇର୍ହାନ୍ , “ନାନ୍ 
ଇନିକା ନିଙ୍ଗିଁ ୱାନି ୱାଲେ ଡଡିଦୁ 
ସୁଡ଼ୁଏ ମାର୍ହା ନୋ ?” ଆବେଟ୍  ପିତର୍  
ମାରିଡ଼େସି “ନେସେଏ” ଇଜି ଇର୍ହାନ୍ , 
ମାରି, ଆୟାଦାପ୍ରେ କରୁ କେଡ଼ିତାତ୍  ।
ଆକା ପିତର୍  ୱାନି ମୋନ୍ ତୁ ଏତ୍ କିତାନ୍ , 
ମାରି ୱାନ୍  ଆତ୍ରେ ସଲ୍ ସି ନାଣ୍ତ ଦୁଃକ୍ ତାନ୍  
ଆଡ଼୍ ବାତାନ୍  ।



ୱେନ୍ କା କୁଟୁମ୍ ତି ୱିଜେରେ ଲୋକୁ ନିଙ୍ଗିଁତାରୋ 
ପିଲାତ୍  ରାଜାମାନୁ ଜିସୁଙ୍ଗୁଁ ଅତାର୍  । ଆବେଟ୍  
ପିଲାତ୍ ରାଜା ୱାନିଙ୍ଗ୍  ୱେନ୍ ବାତାନ୍ , “ନିନ୍  ନୋ 
ଜିହୁଦି ଲୋକ୍ ତି ରାଜା ?” ୱାନ୍  ୱାନିଙ୍ଗ୍  ଇର୍ ଆନ୍ , 
ନିନ୍  ଇଜିନି । ମାତର୍  ପିଲାତ୍  
ଜିସୁଙ୍ଗୁଁ ଡ଼ିସ୍ ସି କିଦେଙ୍ଗ୍  
ବଦାକିତାନ୍ ନୋ ୱାରିଙ୍ଗ୍  
ମାରିଡ଼େସି ବୁଜାକିତାନ୍  । 
ଇରିଙ୍ଗ୍  ୱାର୍  ନାଣ୍ଡ୍ ଆଉଲି ଆଜି 

ଇଣ୍ତ୍ରେଙ୍ଗ୍  ଆସ୍ ତାର୍ , 
“ୱାନିଙ୍ଗ୍  କ୍ରୁସକାଟ୍ ତୁ ଏକିସ୍ କିଦୁ, 

କ୍ରୁସକାଟ୍ ତୁ ଏକିସ୍ କିଦୁ ।”



ଆବେଟ୍  ଜିସୁ ଏଣ୍ତେସ୍  କ୍ରୁସ୍ କାଟ୍ ତୁ ଏକାନାନ୍ , 
ଇୟାଉଣ୍ତିଙ୍ଗ୍ , ପିଲାତ୍  ୱାନିଙ୍ଗ୍  ୱାରି ବଦାଦାନ୍ 
ସର୍ ପେ କିତାନ୍ , ତାନେୱେନ୍ କା ୱାର୍  ଜିସୁଙ୍ଗୁଁ ଅତାର୍  
। ମାରି, ଜିସୁ ନିଜେ କ୍ରୁସ୍ କାଟ୍  ପିଡିତାନ୍ ନୋ “ତାଲାଦି 
କାପାଲ୍  ନାନି” ଦର୍ ତି ବାଡିଦୁ ସୋର୍ହାନ୍ , ଏବ୍ରି 
ବାସାଦାନ୍  ଆୟାବାଡିଦିଙ୍ଗ୍  “ଗଲ୍ ଗଥା” ଇଜି ଇନାର୍  । 



ଆବେନୁ ୱାର୍  ୱାନିଙ୍ଗ୍  କ୍ରୁସ୍ କାଟ୍ ତୁ 
ଏକିସ୍ କିତାର୍  ମାରି ୱାନି ୱାଲେ ମାରି 
ରିଏରିଙ୍ଗ୍  ଏକସି୍ କିତାର୍ , ରିଆଙ୍ଗାଁ 
ରିଏରିଙ୍ଗ୍  ମାରି ନାଡ଼୍ ମି ଜିସୁଙ୍ଗୁଁ । 



ମାରି ମନ୍ଦିର୍ ତି ପବିତ୍ର ବାଡିଦିଙ୍ଗ୍  ଏର୍ ପିସିମାନି ଦୁଙ୍ଗୁନି ପାର୍ ଦା ମୁସ୍ କୁରାନ୍  
ଆଡ୍ ଗି ସାନ୍ଦି କିଜ୍ ଜି ରୁଣ୍ତି ମୋକେଙ୍ଗ୍  ଆତାତ୍  । ମାରି, ଜିସୁ ନାଣ୍ତ ଆଉଲି 
ଆଜି ଡ଼େସି ଇର୍ହାନ୍ , “ଏ ବୁବା, ନି କିୟୁଦୁ ନାନ୍ 
ନିଜେଦି ଆତ୍ମା ସପ୍ରେ କିଜିନା ।” ଇକା 
ଇନ୍ ଞ୍ଜି ୱାନ୍  ସାତା ସୋର୍ହାନ୍  ।



ହାରାମାତିୟାଦି ଜୋସେପ୍  ଦର୍ ତି ଅରେନ୍  ଜିହୁଦି ପେରି 
ଦଲ୍ ତି ୱେଙ୍ଗିଁତି ନେତା ମାର୍ ଆନ୍ , 
ୱାଣ୍ତ୍ରୁ ନିଜେ ବା ମାପୁରୁଦି ରାଜିଦିଙ୍ଗ୍  
କାପ୍ କିଜି ମାର୍ ଆନ୍ , ୱାଣ୍ତ୍ରୁ 
ସାହାସ୍ ତାନ୍  ପିଲାତ୍ ମାନୁ 
ସର୍ ଆନ୍  ନୋ ଜିସୁଦି ସାତି 
ମେନ୍ଧଲ୍  ଲସ୍ ତାନ୍  । 
ଜୋସେପ କାଣ୍ତେକ୍  
ଇସ୍ରି ୱାତି କଟାନ୍  ନୋ 

ଜିସୁଦି

ମାଡ଼ାଦିଙ୍ଗ୍  କ୍ରୁସଦାନ୍  
ରେପ୍ ସି ତାସି ଆବେନୁ ମାଡ଼ାଦିଙ୍ଗ୍  
ତେର୍ ପ୍ ତାନ୍  ମାରି ଗରନ୍ ତି କାଲୁଦୁ 
କାର୍ ତି ମାର୍ ଇ ଉଣ୍ତ୍ରି ଗୁଟାଦୁ 
ୱାନିଙ୍ଗ୍  ଇଟ୍ ଟାନ୍ ନୋ ଗୁଟାଦି 
ସେର୍ ଲାଦୁ ଉଣ୍ତ୍ରି ପେରି କାଲୁ 

କେର୍ ପ୍ ତା ଡ଼ିସ୍ ତାନ୍  । 



ଆୟା ମାର୍ ନାଣ୍ତିଙ୍ଗ୍  ଅର୍ତାତ୍  ରମ୍ ନିନାଣ୍ତିଙ୍ଗ୍  ପେରି 
ଜାଜକର୍  ନି ପାରୁସିର୍  ପିଲାତ୍ ତିଙ୍ଗ୍  
ବେଟ୍ ଆତାର୍ ନୋ ଇର୍ହାର୍ , 
“ଆଜ୍ଞା, ମାଙ୍ଗିଁ ମନ୍ ତୁମାନାତ୍ , 
ଆୟା ମିଚ୍ ୱେର୍ ନିକାନ୍  
ଜିବନ୍ ମାର୍ ଇ ୱାଲେ ଇର୍ ଆ 
ମାର୍ହାନ୍ , ‘ମୁନେଟି ୱେନ୍ କା 
ନାନ୍ ନିଙ୍ଗିଁନା ।’”



ୱାର୍  ସର୍ହାର୍ ନୋ ଗୁଟାଦିଙ୍ଗ୍  ସୁରକ୍ଷା କିନି 
ଉଣ୍ତିଙ୍ଗ୍  ତିଆର୍ କିତାର୍  । ଆୟା 
ମକମ୍ ତିଙ୍ଗ୍ କେରେପ୍ ସି ଇଟ୍ ତିମାନି 
କାଲୁ ମୁସ୍ କୁ ଟାଆପ୍  ବାସାକିଜି 
କାପ୍ କିନି ଉଣ୍ତିଙ୍ଗ୍  
କାପ୍ କିନିୱାରିଙ୍ଗ୍  
ଇଟ୍ ତାର୍  ।



ରମ୍ ନିଦିନ୍  ୱିଜିତି ୱେନ୍ କା ଆଦିୱାର୍  ସାଲ୍ ଦି ମଗ୍ ଦଲିନି 
ମରିୟମ୍  ମାରି ଆଇ ମରିୟମ୍  ଦୁକିଦୁ 
ସୁଡ଼୍ ଦେଙ୍ଗ୍  ସର୍ହେ । ନାସ୍ତିୱାଲେ 
ଆୟାଦାପ୍ରେନେ ଉଣ୍ତ୍ରି ପେରି ବୁମି 
ତିରିଗ୍ ନାତ୍  ଆତାତ୍  । ପ୍ରବୁଦି 
ଅରେତ୍  ଦୁତ୍  ମୁସ୍ କୁରାନ୍  
ରେତାଜି ୱାଜି ଦୁକିଦି ମକମି 
ମାର୍ ଇ କାଲୁଦିଙ୍ଗ୍  ଗୁସା 
କିଜି ତାନି ମୁସ୍ କୁ 

ବାସ୍ ତାତ୍ । 
ୱାନିଙ୍ଗ୍  ସୁଡ଼୍ ଜି 

କାପ୍ କିନିକାର୍  ତିଲାଜି 
ତିର୍ ଗିତାର୍  ମାରି ସାତି 
ମାଡ଼ାଦି ୱାଜା ଆତା 

ସର୍ହାର୍  ।



ଦୁତ୍  ଆୟା ଆଇମେକାଙ୍ଗ୍ ଁ ଇର୍ହାତ୍ , “ତିଲାମାଟ୍  ।” 
ନାନ୍ ନେସ୍ ନା, ମିର୍  କ୍ରୁସଦୁ ଡାକାଇଆତି 
ଜିସୁଙ୍ଗୁଁ ସୁଡ଼୍ ଦେଙ୍ଗ୍  ୱାତିମାନିଦେର୍  । 
ୱାନ୍  ଇବେ ସିଲେନ୍ , ୱାନ୍  ଏଣତ୍େସ୍  
ଇର୍ହାମାର୍ହାନ୍ , ଆୟାୱାଜା 
ନିଙ୍ଗିଁତାମାନାନ୍  । ରାଦୁ, 
ୱାନି ସାତିମାଡ଼ା ଏମେମାନୁ 
ଇଟ୍ ତାମାର୍ହାନ୍ , ଆୟା 
ବାଡି ସୁଡ଼୍ ଦୁ ।



ଇବେଟ୍  ୱାକ୍  ତିଲାଜି ନି ନାଣ୍ତ ୱେଡ଼ିକାଦାନ୍  ଦୁକିଦାନ୍  
ଦାପ୍ରେ ଡ଼େସି ସଲ୍ ସି ୱାନି ସିସୁରିଙ୍ଗ୍  କାବୁର୍  
ସିଦେଙ୍ଗ୍ ଇଜି ଉର୍ କୁତେ । ଦାପ୍ରେ ଜିସୁ 
ୱାରିଙ୍ଗ୍  ବେଟ୍ ବୁଡ଼ାଜି ଇର୍ହାନ୍ , 
“ମି ସାନ୍ତିଆପିତ୍  ।” ୱାର୍  ୱାନି ଲାକ୍ ତୁ 
ସଲ୍ ସି ୱାନି ପାଦାମ୍ କୁ ଆସ୍ ସି 
ମାଡ଼ିସ୍ କିତାର୍  । 



ସାରାସାରି ୱେନ୍ କା ଏଗାର୍  ଲୋକୁ ସିସୁର୍  ଉଣ୍ତେଙ୍ଗ୍  ବାସ୍ ତି ମାର୍ ଇ ୱାଲେ 
ଜିସୁ ୱାରିଙ୍ଗ୍  ତରାୟ୍ ଆତାନ୍ , ୱାର୍  ୱେର୍ ତି ମାଟାଦିଙ୍ଗ୍  ୱାର୍  ବିସ୍ ବାସ୍  
କିଏତାର୍  ମାରି ୱାର୍  ତାମେ ଜିବନ୍  ଆଟୁୱା କିତାର୍ , ଆୟା ଉଣ୍ତିଙ୍ଗ୍  ଜିସୁ 

ୱାରିଙ୍ଗ୍  ଲାଗାତାନ୍  ।  ସିସୁରିଙ୍ଗ୍  ଇୟାୱିଜୁ ମାଟା ଇର୍ ଇ ୱେନ୍ କା ପ୍ରବୁ ଜିସୁ 
ମୁସ୍ କୁପୁର୍  ସର୍ ଆନ୍ ନୋ ମାପୁରୁଦି ଉଣି କିୟୁ ତରିଣତ୍୍  ବାସ୍ ତାନ୍  । 

ଇରିଙ୍ଗ୍  ମାପୁରୁ ଇୟା ଜଗତ୍ ତିଙ୍ଗ୍  ନିସା ଜିବନ୍  ନତାନ୍  
ଜେ, ୱାନ୍  ନିଜେଦି ଅରେନ୍  ମାରିନ୍ ତିଙ୍ଗ୍  ସିତାନ୍ , 

ଏଣ୍ତେସ୍  ଏନ୍ ଆପିନ୍  ୱାନିମାନୁ ବିସ୍ ବାସ୍  କିନାନ୍ , ୱାନ୍  
ନାସ୍ଟୁ ଆଏଣ୍ତା ଏସ୍ କାଙ୍ଗ୍ ୱିଜ୍ ଇ 

ଜିବନ୍  ପଇନାନ୍  । 



ରୋମିୟ 3:23
ୱିଜେରେ ପାପ୍  କିତାମାନାର୍  ମାରି ମାପୁରୁଦି ମହିମାଦି ପୁରାଆନିମାନୁ ପୟ୍ ଏତା 

ମାନାର୍ । 

ରୋମିୟ 6:23
ପାପ୍ ତି ବାଦ୍ ଲୁ ସାନିକା, ମାତର୍  ମାପୁରୁଦି ଦୟାଦି ଦାନ୍  ଆଜିନାତ୍ , ପ୍ରବୁ ଜିସୁ 

କ୍ରିସ୍ତଦି ୱାଲେ ମିସାନି ମାଣାନ୍  ଏସ୍ କାଙ୍ଗ୍ ୱିଜ୍ ଇ ଜିବନ୍  ।

ଏବ୍ରି 9:27
ୱିଜେରେ ଉନ୍ ଣ୍ତ୍ରେଦେବା ସାନାର୍ ମାରି ତାନିୱେନ୍ କା ମାପୁରୁଦି ବିଚାର୍ ଦି 

ଆଗ୍ ଡ଼ି ନିନାର୍  ।



ଏପିସିୟ 2:8,9
ଇରିଙ୍ଗ୍  ମାପୁରୁଦି ଦୟା ଉଣ୍ତିଙ୍ଗ୍  ବିସ୍ ବାସ୍ ତାନ୍  ମିର୍  ରକିୟା ପୟ୍ ତିମାନିଦେର୍ ; ଇକା 
ମି ନିଜେଦିମାଣୁକୁ ଆଏତ୍ , ମାତର୍  ମାପୁରୁଦି ଦାନ୍  ଇକା । ଆଦେଙ୍ଗ୍  ଇୟା ବିସୟ୍ ତାନ୍  

ଏନ୍  ଗର୍ବ କିଦେଙ୍ଗ୍  ଆଟ୍ ଏନ୍  । 

ରୋମିୟ 10:9,10
ଜଦି ଜିସୁଙ୍ଗୁଁ ପ୍ରବୁ ଇଜି ୱେୟୁଦୁ ମାନାନିଦେର୍  ମାରି ମାପୁରୁ ୱାନିଙ୍ଗ୍ ଁ ସାତିମାଣାନ୍  

ନିକ୍ ତାମାନାନ୍  ଇଜି ଜିବନ୍ ତୁ ବିସ୍ ବାସ୍  କିନିଦେର୍ , ଆର୍ ତିଙ୍ଗ୍ ଁ, ମିର୍  ରକିୟା ପୟ୍ ନିଦେର୍  
। ମାତର ବିସ୍ ବାସ୍ ତାନ୍ ମାଡ୍  ମାପୁରୁଦି ଲାକ୍ ତୁ ଦାର୍ମୁତିକାର୍  ଇଜି ୱେଙ୍ଗ୍ ଁଦେଙ୍ଗ୍ ଁ 
ଆଟ୍ ନିକା ମାରି ୱେୟୁଦୁ ମାନାନି ମାଣାନ୍  ମାଡ୍  ରକିୟା ପୟ୍ ଦେଙ୍ଗ୍ ଁ ଆଟ୍ ନିକା ।



ଜୋହନ 3:16,17
ଇରିଙ୍ଗ୍  ମାପୁରୁ ଇୟା ଜଗତ୍ ତିଙ୍ଗ୍  ନିସା ଜିବନ୍  ନତାନ୍  ଜେ, ୱାନ୍  ନିଜେଦି ଅରେନ୍  
ମାରିନ୍ ତିଙ୍ଗ୍  ସିତାନ୍ , ଏଣ୍ତେସ୍  ଏନ୍ ଆପିନ୍  ୱାନିମାନୁ ବିସ୍ ବାସ୍  କିନାନ୍ , ୱାନ୍  ନାସ୍ଟୁ 
ଆଏଣ୍ତା ଏସ୍ କାଙ୍ଗ୍ ୱିଜ୍ ଇ ଜିବନ୍  ପଇନାନ୍  । ମାପୁରୁ ୱାନି ମାରିନ୍ ତିଙ୍ଗ୍  ଦୁନିଆଦୁ 
ବିସାର୍  କିନି ଉଣ୍ତିଙ୍ଗ୍  ପକ୍ ଏନ୍ , ମାତର୍  ଦୁନିଆ ଏଣ୍ତେସ୍  ୱାନି ମାଣାନ୍  ରକିୟା 

ଆନାତ୍ , ଇୟାଉଣ୍ତିଙ୍ଗ୍  ପୋକ୍ ତାମାନାନ୍  ।

୧ ଜୋହନ 5:11-13
ଆୟା ସାକିଦି ଅରତ୍  ଆତାତ୍ ଜେ, ମାପୁରୁ ମାଙ୍ଗିଁ ଏସ୍ କାଙ୍ଗ୍ ୱିଜ୍ ଇ ଜିବନ୍  ସିତାମାନାନ୍ ; 
ମାରି ଆୟା ଜିବନ୍  ୱାନି ମାରିନ୍ ତିମାନୁ ମାନାତ୍  । ଏନ୍  ମାରିନ୍ ତିଙ୍ଗ୍  ପୟ୍ ତା ମାନାନ୍ , 
ୱାନ୍  ଜିବନ୍  ପୟ୍ ତା ମାନାନ୍ ; ଏନ୍  ମାପୁରୁଦି ମାରିନ୍ ତିଙ୍ଗ୍  ପୟ୍ ଏନ୍ , ୱାନ୍  ଜିବନ୍  ବା 

ପୟ୍ ଏନ୍  । ମାପୁରୁଦି ମାରିନ୍ ତି ଦର୍ ତାନ୍  ବିସ୍ ବାସ୍  କିଜିନିଦେର୍  ଜେ ମିରୁ, ମିରୁ ଏଣ୍ତେସ୍  
ନେସ୍ ନିଦେର୍  ଜେ, ମିରୁ ଏସ୍ କାଙ୍ଗ୍ ୱିଜ୍ ଇ ଜିବନ୍  ପୟ୍ ତିମାନିଦେର୍ , ଇୟାଉଣ୍ତିଙ୍ଗ୍  

ନାନୁ ମିଙ୍ଗିଁ ଇୟା ଆକୁ ରାସ୍ ସିନା । 



ମାତିଉ 26-28; ଲୁକ 22-24; ଜୋହନ 13-21 

